
Azərbaycan Respublikası Daxili İşlər Nazirliyi
Daxili Qoşunların Baş İdarəsi 

2021-ci il üçün təsərrüfat mallarının satın alınması məqsədilə

AÇIQ  TENDER  ELAN  EDİR
İddiaçılar öz tender təkliflərini bütün 

zəruri vergi və rüsumlar nəzərə alınmaqla 
hesablamalıdırlar.

Tender iştirakçılarına təklif edilir ki, 
dövlət satınalmalarının https://www.
etender.gov.az/ vahid internet portalı-
na (portal) elektron imzaları vasitəsilə 
daxil olsunlar və tender haqqında ətraflı 
məlumatı əldə etsinlər. İddiaçı qismində 
ixtisaslı işçi heyətinə malik olan mikro, 
kiçik və orta sahibkarlıq subyektləri açıq 
tenderdə iştirak edə bilərlər. Müqaviləni 
yerinə yetirmək üçün tender iştirakçı-
ları lazımi maliyyə və texniki imkanlara 
malik olmalıdırlar. Tenderdə iştirak etmək 
istəyən təşkilatlar müəyyən məbləğdə 
iştirak haqqını aşağıda göstərilən hesaba 
köçürdükdən sonra Azərbaycan dilində 
tərtib olunmuş tenderin əsas şərtlər 
toplusunu dövlət satınalmalarının vahid 
internet portalı vasitəsilə əldə edə və 
müsabiqə üçün təkliflərini təqdim edə 
bilərlər. İştirak haqqı 250 manatdır.

B1. Benefisiar (alan) bank
Adı- Dövlət Xəzinədarlığı Agentliyi
Kod -210005
VÖEN- 1401555071
M/h-

AZ41NABZ01360100000000003944
SWIFT BIK CTREAZ22
B2. Vəsaiti alan müştəri (benefisiar)
Adı-DİN-in Daxili Qoşunlarının Baş 

İdarəsi
H/h - AZ44C-

TRE00000000000002458570
VÖEN- 1500426471
D3. Büdcə təsnifatının kodu- 142330
D4. Büdcə səviyyəsinin kodu- 7
İştirak haqqı heç bir halda geri qayta-

rılmır.
İddiaçılar tenderdə iştirak üçün aşağı-

dakı sənədləri təqdim etməlidirlər:
- tenderdə iştirak etmək üçün yazılı 

müraciət (müraciətdə müəssisənin adı, 
yerləşdiyi ünvanı, poçt indeksi, bank 
rekvizitləri, telefon nömrələri, rəhbərinin 

adı, soyadı göstərilməklə, möhürlənib 
imzalanmış olmalıdır);

- iştirak haqqının ödənilməsi barədə 
bank sənədi (əsli) portal vasitəsi ilə 
təqdim olunur;

- tender təklifi (tender proseduru keçi-
rildiyi tarixdən sonra ən azı 30 bank günü 
qüvvədə olmalıdır);

- tender təklifi dəyərinin 1 faizi 
həcmində (təklifin təminatı) bank təminatı 
(zərflərin açıldığı tarixdən sonra ən azı 60 
bank günü müddətində qüvvədə olma-
lıdır). Bank təminatını təqdim etməyən 
iddiaçının tender təklifi etibarsız sayılır və 
tenderdən kənarlaşdırılır;

- Azərbaycan Respublikasında 
vergilərə və digər icbari ödənişlərə aid 
yerinə yetirilməsi vaxtı keçmiş öhdəliklərin 
olmaması haqqında arayış;

- iddiaçının son bir ildəki (əgər daha 
az müddətdə fəaliyyət göstərirsə, bütün 
fəaliyyəti müddətində) maliyyə vəziyyəti 
haqqında bank arayışı;

- iddiaçının son bir ildəki fəaliyyəti 
haqqında vergi orqanları tərəfindən təsdiq 
olunmuş maliyyə hesabatlarının surəti;

- analoji işlərdə təcrübəsi, iddiaçının 
potensial texniki və kadr imkanları haqqın-
da rəsmi məlumat (təsərrüfat mallarının 
satın alınmasında təcrübəsi, ixtisaslı kadr 
və texniki imkanları (işçi qüvvəsinin olma-
sı) barədə məlumatlar sənəddə öz əksini 
tapmalıdır. Malgöndərənin (podratçının) 
uçotda olduğu vergi orqanından aldığı 
sənəddə göstərilən məlumatlarla eyni 
olmalıdır);

- iddiaçının tam adı, hüquqi statusu, 
nizamnaməsi, qeydiyyatdan keçdiyi ölkə 
və rekvizitləri (notariusdan təsdiq edilmiş 
surəti);

- tender təklifini və satınalma 
müqaviləsini imzalamaq səlahiyyətinə 
malik olan şəxsin səlahiyyətlərini təsdiq 
edən sənəd (təşkilatın təsisçisinin və ya 
direktorunun şəxsiyyət vəsiqəsinin surəti);

- satınalma prosedurlarının başlan-

masından əvvəlki 5 il ərzində cinayətə 
görə məhkum olunmaması barədə 
məlumatlar (malgöndərən (podratçı) Daxili 
İşlər Nazirliyindən və ya ASAN xidmət 
mərkəzlərindən (məhkumluqla bağlı 
arayış) alır);

- iddiaçının mikro, kiçik, orta və iri 
sahibkarlıq subyektlərinə aid olması ilə 
bağlı məlumat.

Sənədlər Azərbaycan dilində tərtib 
olunmalıdır (xarici dildəki tender təklifləri 
Azərbaycan dilinə tərcümə edilməlidir).

Tender proseduru “Dövlət satınal-
maları haqqında” Azərbaycan Respubli-
kasının Qanununa uyğun keçiriləcəkdir. 
İddiaçılar tenderdə iştirak üçün ixtisas 
göstəricilərinə aid sənədləri 22 fevral 
2021-ci il saat 16.00-a və tender təklifi ilə 
bank təminatı sənədlərini isə 2 mart 2021-
ci il saat 16.00-a qədər portal vasitəsilə 
təqdim etməlidirlər. İddiaçıların tender 
təklifləri 3 mart 2021-ci il saat 16.00-da 
dövlət satınalmalarının vahid internet 
portalında açılacaqdır. İddiaçılar açılışın 
nəticələri ilə portal vasitəsi ilə tanış ola 
bilərlər.

QEYD - tenderdə iştirak, tenderin 
qiymətləndirilməsi və digər bütün pro-
sedurlar yalnız elektron qaydada portal 
vasitəsilə aparılır.

İddiaçılar təklif olunan mallardan 
3 (üç) ədəd, (dəst, cüt, kq, m.) sınaq-
lar, təcrübə aparmaq üçün nümunələr 
Daxili Qoşunların Baş İdarəsinə təqdim 
olunmalıdır. Təqdim olunan nümunələr 
şərtlər toplusunda qeyd edilən zəruri 
texniki və keyfiyyət xüsusiyyətlərinə uyğun 
hazırlanmalı, qəbul zamanı sifarişçi və 
malgöndərən tərəfindən möhürlənib təsdiq 
olunmalıdır.

Təkliflərin qiymətləndirilməsində malla-
rın yerli istehsal olması nəzərə alınmaqla 
ən sərfəli sayılan tender təklifinə üstün-
lük veriləcəkdir (əsas şərtlər toplusunda 
göstərilən zəruri texniki və keyfiyyət 
xüsusiyyətlərinə uyğun hazırlanmış).

“Azərsu” ASC 
işğaldan azad olunmuş ərazilərin bərpası üçün daxili vəsaiti hesabına 

 yeni nasos aqreqatlarının satın  alınması məqsədilə 

KOTİROVKA SORĞUSU ELAN EDİR
 Kotirovka sorğusunda iddiaçı kimi 

iştirak etmək istəyənlər aşağıdakı 
ünvana Bakı şəhəri, Moskva pros-
pekti 67, “Azərsu” ASC-nin Satın-
almaların İdarə Olunması Departa-
menti rəisnin müavini (əlaqələndirici 
şəxs- Yasəmən Məmmədovaya, 431 
47 67/1151) müraciət edə bilərlər.

Kotirovka sorğusunda iddiaçı kimi 
iştirak etmək istəyənlər imzalanıb 
möhürlənmiş kotirovka təkliflərini 1 
fevral 2021-ci il saat 12.00-dan gec 
olmamaq şərtilə təqdim etməlidirlər. 
Göstərilən müddətdən gec təqdim 
olunan kotirovka təklifləri baxılmadan 
geri qaytarılacaqdır.

Kotirovka təklifləri “Azərsu” ASC-
nin Bakı şəhəri, Moskva prospekti 67 
nömrəli ünvanda   2 fevral 2021-ci il 
saat 12.00-da açılacaqdır. İddiaçılar 
və onların səlahiyyətli nümayəndələri 
zərflərin açılışı  prosedurunda iştirak 
edə bilərlər

Tender komissiyası

Ötən il “Azercell”in LTE şəbəkəsi 
85 faizdən çox genişlənib

“Azercell Telekom” 2020-
ci il ərzində LTE şəbəkəsinin 
təkmilləşdirilməsi layihəsini uğurla 
həyata keçirib. “Azercell”in LTE 
şəbəkəsinin əhatə dairəsinin  
genişlənməsi  abunəçilərin daha 
keyfiyyətli xidmətlə təmin olunmasına 
şərait yaradıb. 

Görülən işlər nəticəsində ötən il 
ərzində “Azercell”in LTE şəbəkəsinin 
əhatə dairəsi 74,2 faizdən 85,1 faizə 
yüksəlib, şəbəkənin ərazi baxımdan 
coğrafi əhatəsi isə 61,4 faizdən 72,4 faizə 
qədər genişləndirilib. LTE şəbəkəsinin 
təkmilləşdirilməsi layihəsinin başlandığı 2 
il ərzində isə (01.01.2019-cu il tarixindən 
2020-ci ilin sonunadək)  əhali əhatə 
dairəsi 35,9 faizdən 85,1 faizə, coğrafi 
dairəsi 22,5 faizdən 72,4 faizədək  artıb. 

LTE şəbəkəsinin genişləndirilməsi 
layihəsi çərçivəsində 2020-ci ildə bu 
texnologiya üzərindən çalışan 784 yeni 
radio baza stansiyası quraşdırılıb. Bu 
stansiyaların müəyyən hissəsi 44 günlük 
Vətən Müharibəsi nəticəsində işğaldan 
azad olunmuş ərazilərdə işə salınıb. 
Ümumilikdə LTE şəbəkəsinə aid radio 

baza stansiyalarının sayı 2679-a çatdı-
rılıb. Xüsusilə regionlarda görülən işlər 
sayəsində ölkə üzrə LTE şəbəkəsi daha 
da genişləndirilib. Qeyd etmək kifayətdir 
ki, keçən ilin təkcə sentyabr-dekabr ayları 
ərzində 118 yeni LTE stansiya istifadəyə 
verilib. 

Görülən işlər “Azercell” şəbəkəsi 
üzrə LTE texnologiyası ilə ötürülən data 
trafikin həcminə də təsir edib. Son bir 
il ərzində bu göstərici 2.25 dəfə artıb. 
Hazırda şəbəkədə daşınan ümumi 
trafikin təxminən 69 faizi bu texnologiya 
üzərindən daşınmaqdadır. Ümumilikdə 
2020-ci il ərzində LTE şəbəkəsi üzrə səs 
trafikində 14 faiz, internet trafikində isə 60 
faiz artım əldə olunub. 

Bakı və Abşeronda LTE şəbəkəsinin 
keyfiyyətinin yaxşılaşdırılması tədbirləri 
Bakı metropolitenində də aparılır. Layihə 
çərçivəsində artıq 13 metro stansiyasın-
da və tunellərdə işlər yekunlaşıb. Metro 
stansiyalarda aktivləşdirilən LTE-Daşıyıcı 
Birləşdirmə sistemi bu şəbəkədən istifadə 
edən abunəçilərin daha yüksək sürətli 
mobil internet əldə etməsinə imkan verir.

Qeyd edək ki, bölgələrdə LTE tex-
nologiyası üzrə datanın ötürülmə sürəti, 

informasiyanı yükləmə müddəti və video 
materialların daha yüksək keyfiyyətlə 
ötürülməsi parametrlərinə görə “Azercell” 
ölkənin digər mobil operatorlarından 
öndədir. Bunu Avropanın “Systemics” 
şirkətinin ötən il Azərbaycanda keçirdiyi 
müstəqil bençmarkinq testinin nəticələri 
də təsdiqləyib. Dünya miqyaslı telekom-
munikasiya şirkəti olan “Ericsson”un 
apardığı bençmarkinq araşdırmaları 
isə LTE şəbəkəsinin sürətinə görə 
“Azercell”in “Öz sinfində” (“Best in class”) 
ən yaxşı operatorlardan biri olduğu-
nu göstərib. Şəbəkənin real zaman 
rejimində monitorinqinə imkan verən 
Argela sisteminin tətbiqi də “Azercell”in 
LTE şəbəkəsinin keyfiyyətinin yüksək 
səviyyədə olmasına imkan yaradır. 

Hazırda “Azercell”  LTE şəbəkəsinin 
paytaxt və regionlarda daha da 
keyfiyyətli olması, internet trafikin yüksək 
keyfiyyətinin təmin edilməsi və artırılması 
istiqamətində texniki tədbirləri davam 
etdirir.

 “Xalq qəzeti” 

Xarı bülbül çiçəyi Vətənə bağlılıq 
rəmzidir. Məlumdur ki, xarı bülbül 
çiçəyi may–iyun aylarında açılır. Ömrü 
cəmi bir aydır. Üstündə beş-yeddi 
çiçəyi olur. Hər gün aşağıdan yuxarı 
bir çiçəyi açılır Hamısı açılandan son-
ra yenə də aşağıdan yuxarıya gündə 
biri solmağa başlayır. Xarı bülbül öz 
doğma Vətənindən-- torpağından 
savayı heç yerdə bitmir.

Dillərdə dastan, əfsanə olan xarı 
bülbül gülü Şuşanın rəmzi, təbiətin 
möcüzəsidir. Xarı bülbül sanki gülün 
üzərinə qonmuş bülbülü xatırladır. Bül-
bülün bağrının altındakı gül al-qırmızı 
rəngə boyanıb. Tarix boyu Qarabağa 
qonaq gələnlər hər zaman xarı bülbülə 
maraq göstərirlər. Qarabağda bu gülün 
şöhrəti o qədər yayılıb ki, onun şəninə 
konsertlər verilib, festivalar təşkil edilib. 
Həmin konsertləri böyük sənətkarlar öz 
ifaları ilə bəzəyiblər. 

"Xarı bülbül" Beynəlxalq Festivalı 
ilk dəfə məşhur xanəndə Seyid Şu-
şinskinin 100 illik yubileyi ilə əlaqədar 
1989-cu ildən keçirilməyə başlanıb. 
Festival hər il may ayında təkcə 
Azərbaycan deyil, həm də xarici ölkə 
sənətçilərinin iştirakı ilə keçirilib. 

Ali Baş Komandan İlham Əliyevin 
rəhbərliyi altında şanlı ordumuzun 
Şuşanı azad etməsi “Xarı bulbul” fes-
tivalının yenidən keçirilməsi ənənəsini 
dirçəltməyə imkan yaratdı. Artıq fes-
tivalın keçirilməsi ilə bağlı işlərə start 
verilmişdir. Bu barədə mədəniyyət 
naziri Anar Kərimov Beynəlxalq Türk 
Mədəniyyəti Təşkilatı (TÜRKSOY), 
Türkdilli Dövlətlərin Əməkdaşlıq 
Şurası (TDƏŞ) və Türk Mədəniyyət və 
İrsi Fondunun nümayəndə heyəti ilə 
görüşündə deyib.

Xarici ölkə mətbuatında da bu 
festivalla bağlı məlumatlar yer alıb. 
Məsələn, Özbəkistanın "uchildiz.uz" 
saytında “ Xarı bülbül” Beynəlxalq 
Festivalının parlaq tarixi” adlı məqalə 
verilib. Məqalə müəllifi "Xarı bülbül" 
festivalının adının Qarabağda Üçmıx 
dağında bitən Xarı bülbül çiçəyinə 
həsr edildiyini bildirir. Müəllif vurğula-
yır ki, dünyada yalnız Azərbaycanda– 
Qarabağda bitən xarı bülbül çiçəyi 
bülbülə və arıya bənzədiyi üçün onu 
bu cür adlandırmışlar. 

 Festivalın təşkilatçılarından olan, 
həmin dövrdə Mədəniyyət Nazir-
liyinin nəşriyyat şöbəsində böyük 
redaktor vəzifəsində çalışan və “Xarı 
bülbül” musiqi festivalının ssenari 
müəllifi olan tanınmış sənətşünas,     
tədqiqatçı Binnət Hümbətoğlu 31 il 
bundan əvvəl birinci dəfə keçirilən 
“Xarı bülbül” festivalında baş 
verənlər barədə müsahibələrinin 

birində maraqlı məqamlara toxunub: 
“Azərbaycan musiqi mədəniyyəti 
tarixində öz bənzərsizliyi ilə seçilən 
ümumittifaq səviyyəli “Xarı bülbül” 
musiqi festivalı ilk dəfə 1989-cu il 
mayın 21-də Şuşanın əsrarəngiz 
Cıdır düzündə keçirilib. Bu festivalın 
1989-cu ildə keçirilməsi təsadüfi 

deyildi. Bilirsiniz ki, 1988-ci ildən 
başlayaraq ermənilər Azərbaycana 
qarşı ərazi iddiaları irəli sürməyə, 
tarixi ərazilərimizə sahib olmaq kimi 
çirkin niyyətlərini səsləndirməyə 
başladılar. Ermənilərin Şuşaya qarşı 
da əsassız iddiaları baş qaldırmağa 
başlamışdı. Məhz həmin dövrdə 
“Xarı bülbül” festivalının təsis 
edilməsi və onun keçirilməsinin Şu-
şaya salınması məsələsi gündəmə 
gəldi. Bu, bir zərurət idi və biz o 
festivalı ermənilərin əsassız iddia-
larına cavab olaraq məhz Şuşada, 
Cıdır düzündə keçirdik, bununla 
bütün keçmiş İttifaq məkanına mesaj 
verdik ki, Qarabağ bizimdir, Şuşa 
bizim tarixi şəhərimizdir, Cıdır düzü 
babalarımızın yurdlarından biri-
dir. Onu da deyim ki, “Xarı bülbül” 
musiqi festivalı Azərbaycan SSR 
Mədəniyyət Nazirliyinin təşəbbüsü 
və rəhbərliyi, Azərbaycan Həmkarlar 
İttifaqı Şurası və Azərbaycan 
Bəstəkarlar İttifaqının iştirakı ilə 
Qarabağda keçirilib. “Xarı bülbül” bir 
musiqi festivalı olmaqla yanaşı, həm 
də bir siyasi-ideoloji tədbir idi, amma 
bədii formada.

 Cıdır düzü o gün qaynar bir həyatı 
əks etdirirdi -- musiqi ilə çələnglənmiş 
həyatı. Şuşa şəhər mədəni-maarif 
müəssisələrinin musiqi kollektivləri, 
Qırğızıstan, Türkmənistan, Başqır-
dıstan respublikalarından, Volqa-
boyundan gələn muğam ifaçıları, 

Ağdam rayonunun incəsənət ustaları, 
Naxçıvanın, Ağcabədi, Cəlilabad, 
Qasım İsmayılov (indiki Goranboy), 
Şəki, Şamaxı, Cəbrayıl, Dəvəçi (indiki 
Şabran), Salyan rayonlarının, Bakı, 
Gəncə şəhərlərinin muğam və musiqi 
ifaçıları, Şuşa pəhləvanları, Ağdaş 
rayonun kəndirbazları bu ecazkar 

həyatı öz ifaları, təqdimatları ilə 
bəzəyirdilər...

Bu festival erməniləri çox narahat 
edirdi. Hətta yadımdadır ki, ermənilər 
yığışıb festivala Topxanadan baxırdı-
lar. Topxana Cıdır düzündən aşağıda-
dır. Əfsus ki, Azərbaycan Televiziyası 
Şuşada Cıdır düzündə keçirilən “Xarı 
bülbül” festivalını çəkmədi, o tarixi 
anları əbədiləşdirmədi. Onlar Şuşaya 
çəkiliş maşınlarını çıxarmadılar. 

 “Xarı bülbül” festivalını Ağdamın 
Abdal Gülablı kəndindən başladıq, 
Şuşada böyük tədbirimizi, yekun 
konserti isə Ağdamda keçirdik. Şuşada 
festivalda iştirak edənlərin hamısı gəlib 
Ağdamda toplaşdı və orada konsert 
verdı. Əsas tədbir isə Şuşada keçirildi. 
Bu tədbirdə bizim meydan tamaşası 
estetikasının bütün elementləri ifadə 
edilib. Cıdır vardı, pəhləvanların, 
kəndirbazların iştirakı ilə səhnələr 
qurulmuşdu, qurban kəsilmə mərasimi 
əks olunmuşdu, yeddi əsas muğamı-
mızla bağlı yeddi hücrə qurulmuşdu. 
Bu hücrələrin içində muğam, musiqiçi 
dəstələri oturmuşdu”.

Prezident İlham Əliyev dedi ki, 
Şuşanı dirçəldəcəyik, orada hər şeyi 
yüksək səviyyədə bərpa edəcəyik. 
Ümid edirəm ki, Şuşanın dirçəlişi 
Cıdır düzündə keçirilən “Xarı bülbül” 
festivalı ilə başlayacaq.

Bizi yenə Şuşada “Xarı bülbül” festivalı gözləyir. Azərbaycan 
Prezidenti İlham Əliyevin Şuşa şəhərini ölkənin Mədəniyyət 
paytaxtı elan etməsi, Vaqif poeziya günlərini və “Xarı bülbül” 
festivalını bərpa etməsi ölkənin mədəni həyatında əlamətdar 
hadisələrdir.

Ənənələr bərpa edilir

“PROACT – Care” ilkin səhiyyə modelinin yaradılması üçün əhəmiyyətlidir
 � “Hər bir böhran yeni dəyişikliklər üçün imkan 

yarada bilər. Davam etməkdə olan pandemiya səhiyyə 
sistemlərində olan çatışmazlıqları da görməyimizə kömək 
etdi. 

Biz bu pandemiyanı 
Azərbaycandakı ilkin səhiyyə 
xidmətlərinin transformasiya-
sı üçün imkan olaraq nəzərdən 
keçirmək istəyirik”. Bu fikirləri 
Ümumdünya Səhiyyə Təşkilatının 
Azərbaycandakı nümayəndəsi 
Hande Harmancı “PROACT – Care” 
layihəsinin ölkəmizdə ilkin səhiyyə 
modeli üçün uzunmüddətli baxışın 
müzakirə olunduğu onlayn koordina-
siya görüşündə bildirib. O, həmçinin 
vurğulayıb ki, təşkilatın araşdırması 
göstərir ki, ilkin səhiyyə hipertoniya-
nın diaqnostikasının, müalicəsinin 
və xəstələrin nəzarətdə saxlanılma-
sını yaxşılaşdırmaq, il ərzində 24 
min insanın həyatını xilas etmək və 
nəticədə 600 milyon manata qənaət 

etmək potensialına malikdir. Bu 
baxımdan “ilkin səhiyyənin inkişa-
fı ölümlərin sayının azaldılması, 
səhiyyə xidməti ilə bağlı xərclərin 
aşağı salınması, iqtisadi itkilərin mi-
nimallaşdırılması və məhsuldarlığın 
artırılmasına yardımçı ola bilər”.     

Görüş zamanı, həmçinin, 
tərəfdaşlara “PROACT – Care” nü-
mayiş layihəsinin həyata keçirilməsi 
ilə bağlı ən son yeniliklər, o 
cümlədən ötən il baş tutmuş iki ehti-
yacların qiymətləndirilməsi missiyası 
barədə məlumat verilib. Qeyd edək 
ki, həmin layihənin icrasına rəsmi 
olaraq, gələn ay Şamaxı rayonunda 
başlanılacaq.  

Görüşdə layihə ilə bağlı ÜST 
əməkdaşlarının təqdimatları 

ilə bərabər, TƏBİB – in İdarə 
Heyətinin sədri Ramin Bayramlı, 
Səhiyyə Nazirliyinin Səhiyyənin 
Təşkili Şöbəsinin müdiri Teymur 
Musayev, Milli Məclisin Səhiyyə 
komitəsinin üzvü, Heydər Əliyev 
Fondunun Beynəlxalq Əlaqələr 
Departamentinin rəhbəri Soltan 
Məmmədov və TƏBİB – in Tibbi 
Xidmətlər Departamentinin rəhbəri 
Firəngiz Əliyeva çıxış edib. Tədbirdə 
həmçinin layihənin donorları olan 
USAID, UK Aid və RoAid – in 
nümayəndləri, eləcə də Şamaxı 
Rayon İcra Hakimiyyətinin başçı-
sı Tahir Məmmədov,  UNICEF- in 
Azərbaycandakı nümayəndəsi 
Edvard Karvardin, BMT-nin 
Əhali Fondunun Azərbaycan 
Nümayəndəliyinin rəhbəri Fərid 
Babayev, Şamaxı Rayon Mərkəzi 
Xəstəxanasının direktoru Ehtiram 
Rüstəmzadə, İcbari Tibbi Sığor-
ta üzrə Dövlət Agentliyinin və 

digər təşkilat və tibbi qurumların 
təmsilçiləri iştirak edib. 

Ramin Bayramlı çıxışında 
“pandemiyaya qarşı mübarizə 
aparılan bir vaxtda bu cür layihənin 
həyata keçirilməsi bizim üçün də 
önəmlidir” – deyib və  “PROACT – 
Care” – nin ilkin səhiyyə sahəsində 
nəzərdə tutulan islahatlara böyük 
töhfə verəcəyinə ümid etdiyini 
bildirib. ÜST-nın eksperti İbrahim 
Durak görüş iştirakçılarına ötən ilin 
avqust və dekabr aylarında Şamaxı 
rayonunda keçirilmiş ehtiyacla-
rın qiymətləndirilməsi missiyaları 
barədə ətraflı məlumat verib və 
bildirib ki, “Şamaxıda hipertoniya-
dan əziyyət çəkən hər 9 nəfərdən 
cəmi 1 nəfərinə (11 faiz) diaqnoz 
qoyulub və bu xəstəlikdən müalicə 
alan hər 11 nəfərdən cəmi 1-inə (9 
faiz) yaxşı nəzarət edilir.”  Təşkilatın 
digər eksperti En Yohansen vurğu-
layıb ki, qeyri - yolxucu xəstəliklər 

səbəbindən il ərzində ümumdaxili 
məhsulun 4 faizi itirilir. “Mükəmməl 
ilkin səhiyyə qarşısı alına bilən 
ölüm hallarının 25 faizində xəstənin 
həyatnı xilas edə bilər” – deyə o bil-
dirib. Həmçinin qeyd edilib ki, layihə 
çərçivəsində cari ilin 8 fevral – 15 
mart tarixində Şamaxıda 100-dən 
çox tibb işçisinə COVID – 19, kar-
diometabolik risklər və ana və uşaq 
sağlamlığı mövzularında təlimlər 
keçiriləcək. 

“PROACT – Care” barədə 
fikirlərini bölüşən  Teymur Musayev 
bildirib ki, layihə Şamaxı rayonun-
da mövcud səhiyyə resurslarından 
daha səmərəli istifadəyə imkan 
verəcək sistemin yaradılması və 
insan resurslarının formalaşdı-
rılmasına kömək edə bilər. Sol-
tan Məmmədov ilkin səhiyyənin 
gücləndirilməsinin icbari tibbi 
sığortanın ölkəmizdə tətbiqinin əsas 
tələblərindən biri olduğunu əlavə 

edib və digər rayonlarda da ehtiyac-
ların qiymətləndirilməsi missiyaları-
nın keçirilməsini təklif edib.

Görüş barədə Ümumdünya 
Səhiyyə Təşkilatının Azərbaycan 
Nümayəndəliyindən Fənarə 
Bünyadzadənin verdiyi məlumatda 
bildirilir ki, tədbirdə çıxış edən 
digər tərəfdaş və maraqlı tərəflər 

də  “PROACT – Care” layihəsinə 
dəstəklərini ifadə ediblər və 
layihənin Azərbaycanda dayanıqlı 
ilkin səhiyyə modelinin yaradılması 
üçün əhəmiyyətini vurğulayıblar.

Zərifə BƏŞİRQIZI,  

Milli İncəsənət Muzeyinin direktoru 
Çingiz Fərzəliyev təltif edilib

Türk Dünyası Araşdır-
maları Beynəlxalq Elmlər 
Akademiyası Rəyasət 
Heyətinin qərarı ilə professor 
Çingiz Fərzəliyev, həmçinin 
türk dünyası mədəniyyətinin 
təbliğinə verdiyi töhfələrə 
görə beynəlxalq “Atatürk 
mükafatı”na layiq görülüb.

Türk Dünyası Araşdır-
maları Beynəlxalq Elmlər 
Akademiyasının ali məqsədi 
türk dili, mədəniyyəti, tarixi 
və ədəbiyyatını bütün dünya-
da təşviq etməkdir. Aka-
demiya 30-dan çox ölkədə 
tanınmış universitetlər, 
elmi-tədqiqat institutları, 

müxtəlif fond və qurumlar 
ilə qarşılıqlı əlaqələr qurub. 
Akademiyanın ABŞ, Fran-
sa, İtaliya, Böyük Britaniya, 
Almaniya, Belçika, Rumıniya, 
İsveçrə, Niderland Krallığı, 
İran, Rusiya Federasiyası, 
Suriya, İordaniya, Misir, 
Ukrayna, İraq, Türkmənistan, 
Özbəkistan, Qazaxıstan, 
Qırğızıstan, Bolqarıstan, Mol-
dova, Kosovo, Makedoniya, 
Yunanıstan və Çində rəsmi 
nümayəndəlikləri fəaliyyət 
göstərir. Bu günə kimi türk 
dünyasının, eləcə  də digər 
ölkələrin yüzdən çox məşhur 
ziyalısı akademiyanın fəxri 

ad və beynəlxalq mükafatla-
rına layiq görülüb.

Türk dünyasının məşhur 
simaları – Süleyman 
Dəmirəl, Nursultan Nazar-
bayev, Rauf Denktaş, Çingiz 
Aytmatov, İhsan Doğramacı 
və başqaları akademiyanın 
fəxri ad və medalları ilə təltif 
olunublar. Azərbaycanın 
görkəmli alimləri, o cümlədən 
Arif Paşayev, Cəmil Əliyev, 
Xoşbəxt Yusifzadə, Nailə 
Vəlixanlı, Elbay Qasımzadə 
Türk Dünyası Araşdırmaları 
Beynəlxalq Elmlər Akademi-
yasının həqiqi üzvləridir.

Azərbaycan Milli İncəsənət Muzeyinin 
direktoru, Əməkdar incəsənət xadimi, professor 
Çingiz Fərzəliyev Türk Dünyası Araşdırmaları 
Beynəlxalq Elmlər Akademiyasının həqiqi üzvü 
seçilib və türk dünyası mədəniyyətinin təbliğinə 
verdiyi töhfələrə görə akademiyanın beynəlxalq 
“Qızıl ulduz” medalı ilə təltif edilib.

Azərbaycanda koronavirusdan 551 nəfər 
sağalıb,  326 yeni yoluxma faktı qeydə alınıb

 � Azərbaycan Respublikasında koronavirus infeksiyasından 551 nəfər 
müalicə olunaraq sağalıb, 326 yeni yoluxma faktı qeydə alınıb.   

Nazirlər Kabineti yanında Operativ 
Qərargahdan verilən məlumata görə,  CO-
VID-19 üçün götürülən analiz nümunələri 
müsbət çıxmış 7 nəfər vəfat edib. 

Hazırkı dövrədək ölkəmizdə 229 min 
358 nəfərin koronavirus infeksiyasına yo-
luxması faktı müəyyən edilib. Onlardan 221 

min 116 nəfər müalicə olunaraq sağalıb, 
3,1 min nəfər vəfat edib. Aktiv xəstə sayı 
5142 nəfərdir.

Ötən müddət ərzində 2 milyon  372 min  
616 test aparılıb. Dünənki test sayı isə 7807-
dir. 

